
খাওয়া ত চলিল এইরূপেতে তাহার।

অতঃপর শুন তার কর্ম্মের ব্যাপার॥

উঠে যদি, ছেলে ধরে—বসে, কাট্না কাটে।

এমনি সে বন্দোবস্ত ছিল তার সাথে॥

কিন্তু সে ছেলের গায়ে চিম্টি কাটিয়ে।

কাঁদাতে লাগিল নিত্য, ছেলে মরে ভয়ে॥

সহজে না কাছে তার যেতে চায় ছেলে।

কাজেই, “নিও না হেদে” কর্ত্তাগিন্নী বলে॥

একদিন পাঠ কাটিবারে আজ্ঞা হয়।

কাটারি আনিয়ে ফাঁদ সকলি কাটয়॥

জিজ্ঞাসে ব্রাহ্মণ একি কাণ্ডখানা তাের।

কেন তুই ক্ষতি এত কর্লি বল্ মাের॥

এই কি রে পাটকাটা বল দেখি শুনি।

তাের মত পাজী আমি কখন দেখিনি॥

সে বলে, সামাল মুখ, কথা তুমি কবে।

পাট কাটা কারে বলে, বল দেখি তবে॥

বলেছ কাটিতে পাট, দিয়েছি তা কেটে।

পছন্দ না হয়, আর লাগিব না পাটে॥

কাটিতে হইলে পাট্ এমনি কাটিব।

পছন্দ না হলে কাটা স্থগিত রাখিব॥”

কহিতে না পারে কথা আর ত ব্রাহ্মণ।

কড়ারে আছয়ে বদ্ধ ভাবে মনে মন॥

